
Шу йил 8 январь куни мамла-
катимизда илк бор коронави-
руснинг «Omicron» штамми 
аниқланди.

Вазиятдан келиб чиқиб,  айни  пайтда 
жорий қилинаётган  чекловлар 
ҳақида Махсус комиссия, тегишли 

вазирлик ва идоралар томонидан етар-
лича маълумотлар берилаётганига қа-
рамай, аҳоли орасида «Яна карантинга 
қайтарканмиз-да...», деган ваҳималар 
«болалаяпти».

Хўш, бундай гаплар нечоғли  асосли? 
Соғлиқни сақлаш вазирлиги ҳамда Мах-
сус комиссия бошчилигида АОКАда таш-
кил этилган матбуот анжуманида бу 
ҳақда батафсил маълумот берилди.

Бошқа штаммлардан
фарқи

Соҳа мутахассисларининг 
 таъкид лашича, бу штамм фавқулодда 
тез тарқайди. Аммо анча енгил кечади. 
Бурун оқиши, томоқ қичиши, йўтал ту-
тиши, ҳолсизлик каби белгилари бор. 
Уни юқтирган инсон узоғи билан уч-тўрт 
кунда буткул соғайиб кетади. «Omicron» 
фақат ёш болалар ҳамда сурункали ка-
саллиги бор шахсларда оғир кечиши 
мумкин. Мазкур штаммга ҳам ҳозир-
гача амалда қўлланилаётган вакциналар 
юқори даражада таъсир ўтказа олади ва 
унинг юқувчанлигини камайтиради.

Мамлакатимизда «Omicron» 
штамми аниқланган хорижлик фуқаро 
билан бир самолётда келган барча 
йўловчилар карантинга олинган. Улар-
дан 130 нафар ўзбекистонлик фуқа-
ролар уй шароитида, 70 нафар хориж 
фуқароси эса меҳмонхонада назорат 
остида.

Карантинга 
қайтамизми?

Мутасаддиларнинг баёнот беришича, 
ҳозирча мамлакатда қайта карантин жо-
рий қилишга зарурат йўқ. Фақат бунинг 

учун ҳамма касалликка қарши эмланиши 
керак. Шу ўринда бир нарсани алоҳида 
таъкидлаш жоизки, ҳеч ким мажбурий 
эмланмайди. Мазкур жараён тиббий ху-
лосага биноан амалга оширилади.

Ўқиш онлайн 
БЎладими?

Қишки таътил муддати ниҳоя-
сига етгач, ОТМ ва мактабларда таъ-
лим жараёни аввалги ҳолатда давом 
этади. Онлайн форматга ўтказилмайди. 
 ОТМдаги якуний назорат имтиҳонлари 
ўз вақтида ташкиллаштирилади. 

Жаримага
тортилмайди, аммо...

Масъулларнинг изоҳ беришича, 
тиббий ниқоб тақмаган фуқаролар 
ички ишлар ва миллий гвардия хо-
димлари томонидан огоҳлантирилади 
ҳамда тиббий ниқоб берилади. Хуллас, 
жаримага тортилмайди. Аммо бу билан 
бемалол ниқобсиз юрсак ҳам бўлаве-

раркан-да, деган хаёлга бормаслик ке-
рак.

махсус комиссия маълумотла-
рига қараганда, шу вақтгача икки юз 
мингдан ортиқ аҳоли коронавирус би-
лан оғриган. Шундан 1497 нафар бе-
мор кўрилган чораларга қарамай, ва-
фот этган. Айни вақтда шифохоналарда 
2 мингдан ортиқ фуқаро шу касаллик 
билан курашмоқда. 190 нафардан ор-
тиғининг аҳволи оғир. 

Айни дамда мамлакатимизда 9,1 
миллион дона захира вакцина мав-
жуд. Шифохоналарда захира ўринлари 
етарли даражада. Муҳими, вазият қат-
тиқ назоратга олинган. Ҳозирча ор-
тиқча хавотирга ўрин йўқ. 

Шундай бўлса-да, эҳтиёткорлик ва 
мутасаддилар талабларига қатъий амал 
қилиш, айниқса, вакцина олиш касал-
ликни енгишнинг энг самарали усули 
эканини унутмаслигимиз шарт!

Ғуломжон МИРАҲМЕДОВ,
«ISHONCH»

Юрт тараққиёти йўлида бирлашайлик!

Касаба уюшмаси аралашгач...

Кун нафаси
Президент шавкат мирзиёев 

10 январь куни қурилиш, йўл инфра-
тузилмасини яхшилаш ва табиий газ 
таъминотига оид лойиҳалар билан 
танишди.

* * *
2022 йил 10 январь куни Ўзбе-

кистон Республикаси Президенти 
 шавкат мирзиёев ва Қозоғистон 
Республикаси Президенти қа-
сим-Жомарт тоқаевнинг телефон 
орқали мулоқоти бўлиб ўтди.

* * *

Ўзбекистон Республикаси ташқи 
ишлар вазири абдулазиз Комилов 
Туркманистон Вазирлар Маҳкамаси 
раиси ўринбосари, ташқи ишлар ва-
зири рашид мередов билан теле-
фон орқали мулоқот қилди.

* * *

2021/2022 ўқув йилининг қишки 
таътил кунлари 2022 йилнинг 24 ян-
варига қадар узайтирилиши муно-
сабати билан «Uzbekistan Airways» 
талабалар учун 20-23 январь кун-
лари Ўзбекистон бўйлаб қўшимча 
рейсларнинг очилишини маълум 
қилди.

* * *
Ўзбекистон 11 ойда хориждан 

27,6 минг тонна гўшт импорт қил-
ган. Бу ҳақда Давлат статистика қўми-
таси маълумот берди.

* * *
10 январь куни юртимизга 500 

минг 400 доза «Moderna» вакци-
наси олиб келинди. Бу ҳақда ССВ 
матбуот хизмати хабар бермоқда. Бу 
2022 йил ҳисобидан келтирилган илк 
вакцинадир.

* * *

Хитойнинг Марказий Осиё мам-
лакатлари билан дипломатия му-
носабати ўрнатилгани 30 йиллиги 
муносабати билан Пекинда «Ёшлар 
ўртасида дўстлик алоқалари алма-
шинуви тарихи» мавзусида форум 
ташкил этилди.

* * *

Корея Республикасига 2021 йил 
декабрь ойида келган ўзбекистон-
лик ишчиларнинг яшаш ва меҳнат 
шароитини ўрганиш мақсадида мо-
ниторинг олиб борилмоқда. Хусу-
сан, жорий йил 6 январь куни ташқи 
меҳнат миграцияси агентлигининг 
Кванжу шаҳридаги ваколатхона-
си ходимлари томонидан 2021 йил 
13 декабрь куни ушбу мамлакатдан 
келган ва 10 кунлик карантиндан 
сўнг Кванжу шаҳридаги «Ко Кванг» 
ром ишлаб чиқариш заводида ишга 
жойлашган юртдошларимиз билан 
учрашув ташкил этилди.

* * *

Туризм ва спорт вазирлиги томо-
нидан Тошкент вилояти Бўстонлиқ 
тумани тоғ тизмалари бўйлаб пресс-
тур ташкил этилди. Мазкур пресс-тур 
давомида Ўзбекистон поло феде-
рацияси томонидан «Amirsoy Polo 
Cup-2022» номли от поло спорти 
мусобақаси ҳамда янги баланд тоғ 
муз йўлагининг расмий очилиши бў-
либ ўтди.

Интернет хабарлари 
асосида тайёрланди

Жиззах
вилояти

Сирдарё
вилояти

Унда марҳум турмуш ўр-
тоғи Бўрибой Ахмура-
дов «Сирдарё-Зараф-

шон» ирригация тизимлари 
ҳавза бошқармасига қа-
рашли Насос станциялари  
ва энергетика бошқарма-
сида электромонтёр лаво-
зимида ишлаб келгани, 

2018 йил 28 февраль 
куни иш вақтида бахт-
сиз ҳодиса туфайли  
вафот этганини баён 
қилган. Бироқ икки 
нафар вояга етма-

ган фарзандига 
боқувчисини 
йўқотганлиги 
учун ҳар ойда 

тўланадиган за-

рар пуллари кам тўланаётгани 
сабабли қайта ҳисоб-китоб 
қилиб, тўланмай қолган қис-
мини ундириб беришда ама-
лий ёрдам сўралган эди.

Мурожаат ва унга илова 
қилинган ҳужжатлар Ўзбекис-
тон касаба уюшмалари Феде-
рациясининг Жиззах вилояти 
кенгаши томонидан ўрганил-
ганда марҳум Б.Ахмурадов-
нинг 2 нафар  вояга етма-
ган фарзандига 2018 йил 15 
июлдан 2021 йилнинг 1 ию-
лигача боқувчисини йўқот-
ганлик бўйича зарар пулла-
ридан жами қарздорлиги 3 
миллион 600 мингдан зиёдни 
ташкил қилиши аниқланди 
ҳамда қарздорликни ун-

дириш бўйи  ча Фуқаролик 
ишлари бўйича Жиззах ту-
манлараро судига даъво ари-
заси киритилди.

Суд 2021 йилнинг 22 сен-
тябрь куни даъво аризани 
кўриб чиқиб, Муҳаббат Ах-
мурадова фойдасига юқо-
рида кўрсатилган боқувчи-
сини йўқотганлик бўйича за-
рар пули ҳамда беш юз минг 
сўм маънавий зарар унди-
риш тўғрисида ҳал қилув қа-
рорини чиқарди. 

Алишер БУРХОНОВ,
Ўзбекистон касаба 

уюшмалари Федерацияси Жиззах 
вилояти кенгаши Меҳнатни 

муҳофаза қилиш хизмати 
етакчи мутахассиси

Ўрганиш-
лардан маълум 

бўлдики, ўтган йилги тек-
ширувлар чоғида англашилмов-
чиликлар сабаб пул тушумларида 
камомад кузатилган, аммо бу ка-
момад вақтида бартараф этилган. 
Банкнинг янги тайинланган раҳ-
бари эса ушбу ходимларни «ўз 
ишига масъулиятсиз» эканлиги 
иддаоси билан ишдан бўшатиб 
юборган.

Касаба уюшмаси розилиги-
сиз ва огоҳлантиришларсиз иш-
дан бўшатилган ходимларни ишга 
тиклаш масаласи Наманган туман-
лараро судида кўриб чиқилди. 

– Судда иш берувчи томон 
ходимлар билан меҳнат му-
носабатларини расмийлашти-
ришда бир қатор камчилик-
ларга йўл қўйгани маълум 
бўлди, – дейди Ўзбекистон ка-
саба уюшмалари Федерация-
сининг Наманган вилояти кен-

гаши меҳнат-ҳуқуқ инспектори 
Баҳром Раҳимбердиев. – Шу-
нингдек, қонунчилик талаб-
лари бузилгани инобатга оли-
ниб, иш ходимлар фойдасига 
ҳал этилди.

Орзугул РУСТАМОВА,
«ISHONCH»

Ўрганишлар натижасида унинг 
Боёвут тумани 5-умумтаълим 
мактаби директори ўринбо-

сари вазифасида ишлагани, меҳнат 
шартномаси бекор қилинишида 
туман халқ таълими бўлими томо-
нидан қатор меҳнат қонунчилиги 
талаблари бузилгани ойдинлашди. 

Меҳнат шартномаси бекор 
қилинишига мактаб директори-
нинг билдириш хатлари асос бўл-
ган. Унда ходимнинг сурункали 
равишда ишга келмагани ва ўз ва-
зифасига совуққонлик билан муноса-
батда бўлгани ёзилган. 

Аслида Меҳнат кодексининг 
182-моддаси 2-қисми талабига биноан 
интизомий жазо қўлланилишидан аввал хо-
димдан тушунтириш хати олиниши керак эди. 
Бунинг устига мактаб директори билдириш хати 
киритган бўлса-да, мазкур модданинг 5-қисми тала-
бига зид равишда орадан бир ойдан ортиқ вақт ўтга-
нидан сўнг ходим билан меҳнат шартномаси ноқону-
ний бекор қилинган. 

Ходим мазкур буйруқ билан ўз вақтида таништи-
рилмагани, буйруқ нусхаси меҳнат шартномаси бе-
кор қилинганидан сўнг, орадан бир ойдан ортиқ вақт 
ўтиб яшаш манзилига юборилгани, меҳнат дафтарчаси 
меҳнат шартномаси бекор қилинган куни  берилмагани 
ёки уни олиб кетиш ҳақида хабар берилмагани Меҳнат 
кодексининг қатор модда талаблари бузилишини кел-
тириб чиқарган. 

Меҳнат шартномаси ноқонуний бекор қилингани 
тўғрисида иш берувчига тақдимнома киритилиб,  ди-
ректор ўринбосари ўз ишига тикланди. 

Санжар ТОҒАЕВ,
Ўзбекистон касаба уюшмалари Федерацияси

Сирдарё вилояти кенгаши бош мутахассиси

Бекор 
қилинган 

буйруқ
Боёвут тумани «Учтургон» маҳалласида 
яшовчи Бобур Эгамқулов Ўзбекистон ка-
саба уюшмалари Федерацияси Сир-
дарё вилояти кенгашига ишга қайта 
тикланишида ҳуқуқий ёрдам 
сўраб, мурожаат қилди. 

Шароф Рашидов тумани, «Файз-
обод» маҳалла фуқаролар йиғи-
нида яшовчи Муҳаббат Ахмура-
дова Ўзбекистон касаба уюшма-
лари Федерациясининг 
Жиззах вилояти кенгашига 
мурожаат қилди.

Наманган
вилояти

Улар асоссиз ишдан 
бўшатилганди

«Агробанк»нинг 
Мингбулоқ тумани 
филиалида ишловчи 
9 нафар ходим 
асоссиз ишдан бў-
шатилгани сабабли 
Ўзбекистон касаба 
уюшмалари Федера-
циясининг Наманган 
вилояти кенгашига 
мурожаат билан 
чиқишди.  

Зарар пуллари 
ундирилди

Олам аҳли, билингизким,
иш эмас душманлиғ,
Ёр ўлинг бир-биринғизгаким,
эрур ёрлиғ иш. 

алишер навоий

Кун ҳикмати       

Ўзбекистон касаба уюшмалари Федера-
цияси Хоразм вилояти кенгаши ходим-
ларнинг бўш вақтларини мазмунли таш-
кил этиш, маданий-маърифий тадбирлар 
уюштириш, спорт мусобақалари ўтка-
зишга алоҳида ёндашиб келмоқда. 

Шу кунларда корхона, ташкилот ва муасса-
саларда меҳнат қилаётган ёшлар ўртасида 
ҳарбий хизматчиларни ва қуролли кучлар 

фахрийларини жалб этган ҳолда «Ким Ватанга содиқ 
бўлса, мендирман ўша!», «Миллий армиямиз ёшла-
римиз қалбида садоқат, жасорат, матонат туйғула-
рини мустаҳкамловчи ҳаёт мактабидир», «Қуролли 
Кучларнинг фуқаролик жамиятида тутган ўрни ва 
роли» мавзуларида давра суҳбатлари ва учрашувлар 
ўтказилмоқда.

Маданий-маърифий йўналишдаги режада хо-
тин-қизларни қўллаб-қувватлашга қаратилган бир қа-
тор тадбирлар ҳам жой олган. Ўтган йили «Аёл борки, 
олам мунаввар», «Аёлга эътибор – оилага эътибор», 
«Мўътабар аёл», «Аёллари қадр топган юрт» мавзула-
рида тадбирлар ташкил қилинган, касаба уюшмалари 
тизимида кўп йиллар меҳнат қилиб, ҳозирда  пенсияда 
бўлган меҳнат фахрийлари, касаба уюшмалари фа-
оллари, турли соҳаларда меҳнат қилаётган, ўз касби-

нинг фидойилари бўлган 2800 нафарга яқин илғор хо-
тин-қизлар рағбатлантирилган эди. Бундан ташқари, 
тармоқ тизимлари томонидан ёрдамга муҳтож бўлган 
ва оғир ижтимоий аҳволга тушиб қолган хотин-қизлар-
нинг, шу жумладан, ногиронлиги бўлган 175 нафар аёл-
нинг ҳолидан хабар олинди. Эҳтиёжманд оилалар ва-
киллари, меҳнат фахрийлари, «Аёллар дафтари»га ки-
ритилган опа-сингилларимиз учун алоҳида саёҳатлар 
уюштирилди.

– Касаба уюшма аъзолари юртимиз тарихи, бу-
гунги кунда амалга оширилаётган ислоҳотлар билан 
кенгроқ танишишини истаймиз. Шу мақсадда ўтган 
йили ташкил қилинган Хива, Бухоро ва Самарқанд 
шаҳарларига уюштирилган саёҳатларга 22600 на-
фарга яқин ходим ва уларнинг оила аъзолари жалб 
этилди, – дейди Ўзбекистон касаба уюшмалари Фе-
дерацияси Хоразм вилояти кенгашининг Мада-
ний-маърифий ва спорт ишлари бўлими мудири Бек-
зод Рўзметов.

Меҳр-мурувват кўрсатиш нафақат давлатимиз, 
балки касаба уюшмалари учун ҳам асосий қадри-
ятлардан бирига айланмоқда. Вилоятдаги касаба 
уюшма ташкилотлари вакиллари Хива туманидаги 
ёлғиз кексалар яшайдиган «Мурувват» уйига бир 
неча бор ташриф буюриб, касаба уюшмаларининг 
совғаларини топширдилар. Ёзги оромгоҳларда дам 
олдирилган Меҳрибонлик уйи тарбияланувчилари ва 
эҳтиёжманд оилалар фарзандларидан минг нафар-
дан зиёдига кийим-бош тарқатилиб, улар учун мада-
ний-маърифий кечалар ташкил қилинди. Вилоят тиб-
бий-ижтимоий хизматлар бўлимида рўйхатга олин-
ган ногиронлиги бўлган фуқаролардан бир нечасига 
озиқ-овқат маҳсулотлари тарқатилди. Тармоқ касаба 
уюшма ходимларининг шаҳар, туман кенгашлари то-
монидан оиласида ногирон фарзанд тарбиялаётган 
338 нафар ходимга ўқув қуроллари, 379 нафар ноги-
ронлиги бор тармоқ ходимларига озиқ-овқат ва 650 
нафарига совға-саломлар, 101 нафарига моддий ёр-
дам, 119 нафар ходимга кўрпа-ёстиқ  жилдлари бе-
рилди.

Юрт равнақига ҳисса қўшган нуронийлар касаба 
уюшмаларининг доимий эътиборида. 700 нафардан 
зиёд пенсионернинг ҳолидан хабар олиниб, совға-са-
ломлар, озиқ-овқатлар тарқатилди. 600 нафарга яқин 
меҳнат фахрийларининг тарихий қадамжоларга зи-
ёратлари ташкил этилди.

Меҳнаткашлар ўртасида соғлом турмуш тарзини 
кенг тарғиб этиш мақсадида 2060 та корхона, таш-
килот ва муассасада ишчи-ходимлар ичидан масъул 
қилиб тайинланган мураббийлар томонидан соғлом-
лаштириш машқлари ташкил этиб келинмоқда. 
Соғломлаштириш машқлари билан 147 минг нафар-
дан ортиқ ходим шуғулланмоқда. Бундан ташқари, 
кенгаш ва тармоқ касаба уюшмалари томонидан кўп-
лаб спорт мусобақалари ўтказиш анъанага айланган.

Ўтган йилда 2060 та бошланғич ташки-
лотда «Маърифат соатлари» ўткази-
либ, уларда иштирок этган 191206 нафар 
ишчи-ходимнинг сиёсий билимлари мус-
таҳкамланди. 3500 нафарга яқин ходим-
нинг музей ва кўргазмаларга, 4700 нафар-
дан зиёд аъзоларнинг театр ва концерт-
ларга ташрифи уюштирилиб, уларга 
кўтаринки кайфият улашилди.
Бу каби тадбирлар жорий йилда ҳам да-
вом этмоқда. Зеро, инсон қадри бош ғоя 
бўлган мамлакатимизда ҳар бир ишлов-
чини қўллаб-қувватлаш, ҳар бир лаҳзаси 
унумли бўлишига эришишда касаба уюш-
малари доим кўмакдош.

Хоразм
вилояти Фаолият

маърифат –
 бирламчи масала

Муҳаббат ТЎРАБОЕВА,
«ISHONCH»

Ҳолбуки, Президентимиз  Самарқандда 
бўлганида чекка Нуробод, Пахтачи, 
Қўшработ туманларида замонавий 

«Ёшлар марказ»ларини қуриш, бир йил 
ичида  ёшларнинг интеллектуал ривож-
ланиши учун зарур шарт-шароитлар яратиш 
бўйича топшириқ берган эди.

Ўзбекистон ёшлар иттифоқи Самарқанд 
вилояти кенгашининг 2019 йил 6 феврал-
даги хати асосида эса туман марказидаги 
«Мустақиллик» маҳалласи ҳудудидан янги 
иншоот учун 9 сотих ер ажратилган. Бунёд-
корлик учун сарфланадиган 2 миллиард 
775 миллион сўмнинг 1 миллиард 250 мил-
лион сўми маҳаллий буюджетдан қоплана-
диган, қолган қисми ёшлар ташкилоти ҳисо-
бидан тўланадиган бўлган. Туман ҳокимлиги 
хайрли ишлар учун мўлжалланган маблағни 
ўз вақтида ўтказиб берган. Ишончли қурув-
чини эса Ўзбекистон ёшлар ташкилоти топ-
ган. Аниқроғи, кўп ўтмай Фарғона вилоятида 
рўйхатдан ўтган «Nurobod cоmment» МЧЖ 
мазкур лойиҳани тендерда ютгани маълум 
бўлди. Режага мувофиқ, қурилиш 2019 йил 
аввалида бошланиб, шу йилнинг ўзидаёқ 
якунланиши керак эди. Бироқ, орадан уч йил 
ўтган бўлса-да, бу борадаги ишлар ҳамон да-
вом этмоқда.

 – Аслида бундай марказ ҳудуд ёшлари 
учун сув билан ҳаводек зарур, – дейди Таъ-
лим ва фан ходимлари касаба уюшмаси 
Қўшработ тумани кенгаши раиси Абдуҳа-
мид Тўхтаров. – Акс ҳолда, улар бўш вақтла-

рини қаерда ўтказишни ва қандай  фойдали 
юмуш билан шуғулланишни билолмай, жуда 
қийналишади. Афсуски, бошлан-
ган хайр  ли ишнинг аччиқ 
ичакдек чўзилаётгани 
кўпчиликнинг ҳаф-
салани  пир қил-
моқда. 

 Биз маса-
лага ойдинлик 
киритиш мақ-
садида дастлаб 
«Ёшлар мар-
кази» қурили-
шидан манфа-
атдор бўлган 
туман ҳокимлиги 
вакиллари билан 
мулоқотда бўлдик. 
Айтиш ларича, уч йил-
дан буён гоҳ бир кўриниб, 
гоҳида ойлаб қорасини кўрсат-
майдиган қурувчилардан улар ҳам зада 
бўлишибди. Ҳокимликнинг ёшлар 
ишларига мутасадди раҳбарлари 
бу ҳақда ёзавериб, қўллари қава-
рибди.

Сўнгра ҳануз қурилиши бит-
маган «Ёшлар марказ»ининг 
янги биноси билан таниш-
дик. Омадимиз чопганини 
қарангки, шу куни қурув-
чилар ҳам бу ерга бир-

ров келишган экан. Инчунин, биз ҳокимиятга 
тутқич бермай юрган «Nurobod cоmment» 
МЧЖ раҳбари Шавкат Сотволдиевга рўбарў 
келдик.  Биргалашиб, бинони кўздан кечир-
дик. Унинг сирти битса-да, ичкарисида ҳали 
бир дунё иш бор экан. Устига-устак, ҳеч ким 
йўқлигида кимлардир бино ойналарини син-
дириб, иссиқлик батареяларини таг-туги би-
лан қўпориб олиб кетибди. 

 – Қурилиш бунчалик  чўзилишининг са-
баби нимада, – деб сўрадик  МЧЖ раҳбари-
дан.

 – Ёшлар ташкилоти пулларни вақтида ўт-
казиб бермади, – дея каловланди у. – Бун-
дан ташқари, пандемия ҳам ишимизга тўға-
ноқ бўлди... Энди, Худо хоҳласа, иншоотни ўн 
кунда топширамиз.

– Қурилишга ажратилган маблағнинг қан-
часи ўтказиб берилмаган?

– Салкам уч юз миллион сўми.
Албатта, биз ҳисобчи ёки қурувчи 

эмасмиз. Шунга қарамай, объектдаги  
ҳақиқий аҳвол билан танишиб, марказни ри-

соладагидек қуриб битказиш учун ҳали анча 
вақт ва маблағ зарурлигини  англадик..

Қурувчилар сардори иншоотни 
яқин орада фойдаланишга топши-

ришга сўз берди. Қани, бир оз 
кутайлик-чи, у ваъдасига  вафо 
қилармикин?..

Самарқанд
вилояти

Самарқанд вилоятининг Қўшработ туманида бундан тўрт йилча бурун 
«Ёшлар маркази» барпо этилармиш» деган хушхабарни эшитиб, кўпчи-
лик хурсанд бўлган эди. Оқчопсой, Урганжи, Тоз каби қишлоқлар ёшлари 
бу ерга келиб, қурилишни бирров кўриб кетишгани ҳам бор гап. Бироқ 
ҳозирга қадар, Самарқандда қад ростлаган ўнлаб 16 ва 25 қаватли уйлар 
фойдаланишга топширилса-да, Қўшработдаги бир қаватли «Ёшлар мар-
кази» битмади.

«туя гўшти 
еган»  қурилиш

«Оғриқ тишлар…»

Нурилла
 ШАМСИЕВ,
«ISHONCH»

Андижон
вилояти

Саёҳатчиларнинг илк 
ташрифи Ўзбекистони-
мизнинг бебаҳо гавҳари 

– очиқ осмон остидаги музей 
Ичан  қалъадан бошланди. Бу 
қалъа Бутунжаҳон ёдгорликлар 
рўйхатига киритилган ноёб меъ-
морий ёдгорлик. Дарвозадан 
ичкарига киришингиз билан та-
рихнинг нафаси урилади. Барча-
миз йўл бошловчилар ҳамроҳ-
лигида қалъа ичидаги масжид, 
мадраса, сарой, минорлар та-
рихи билан танишиб бордик, 
айниқса, уларнинг энг йириги 
ва ўзгача услубда қурилгани 
Хива хони Муҳаммад Аминхон 
томонидан қурилган мадраса 
диққатимизни тортди. Улуғ му-
тафаккир, файласуф, шоир, ру-
боийнавис, умри давомида би-

рор марта кураги ерга тегмаган 
полвон Паҳлавон Маҳмуд мақ-
барасига ташриф яна бир бор 
ўлмас асарлар муаллифлари 
халқ орасида ҳам, тарих учун 

ҳам ҳамиша эъзозли эканининг 
ёрқин далолати эди.

Иккинчи кун Урганчдаги 
«Ниёз Муҳаммад Охун бобо» 
жомеъ меъморий масжидига 
бордик. Янгидан таъмирланган, 
гўзал кўриниш касб этган ушбу 

масжид юртимизда ислом дини 
ривожига берилаётган эътибор, 
мусулмонлар учун яратилаётган 
шароитларнинг ажойиб наму-
наси. Бундай масканларнинг ту-

ризм йўналишига киритилиши 
ҳам диққатга сазовордир.

XVII-XIX асрга тааллуқли бўл-
ган тарихий жой – «Улли ҳовли» 
ўзбек-туркман дўстлигининг 
ёрқин исботи. Катта ҳовли маъ-
носини берувчи бу тарихий 

мас кан Хоразм шоҳи Абулғози 
Баҳодирхон томонидан Со-
лер оқсоқоллари илтимосла-
рига кўра қурилган экан. Бу ҳам 
ўзига хос очиқ осмон остидаги 
музей. 

Қадим ва келажакни бир-
лаштирган бугунги Хоразмда 
икки кун бўлиб, Тошкентга ке-
либ саёҳатимизни давом эттир-
дик. Пойтахтнинг диққатга сазо-
вор жойларини томоша қилдик, 
завқландик, ҳайратландик.

«Минор» жомеъ масжидида 
ибодат қилиниб, юрту элимизга 
омонлик, янада фаровонлик ти-
лаб дуога қўл очилди. 

Ва ниҳоят, саёҳатчилар яна 
поездда она юртга қайтишди. 
Аминмизки, ҳар бирининг 
 кўнг ли янада мунаввар тортиб, 
ўзгача таассурот, дунёқараш 
 шаклланди. 

Матлуба ЮСУПОВА,
Ўзбекистон Ёзувчилар

 уюшмаси аъзоси

Ички туризм

Ўзбекистон касаба уюшмалари Федерацияси Андижон вилояти кенгаши ташаббуси 
билан 60 нафардан зиёд турли касб эгаларидан иборат касаба уюшма аъзолари Ан-
дижон – Хоразм – Тошкент йўналиши бўйлаб саёҳат қилишди.

Давлат ва жамоат ташкилотлари 
вакилларидан иборат ишчи гу-
руҳи «Аёллар дафтари»нинг 
учинчи босқичи доирасида Тош-
кент вилояти Юқоричирчиқ ту-
манининг «Уч чинор» маҳалла 
фуқаролар йиғинида истиқомат 
қилувчи Айимгул Мусаева хона-
донида бўлди.

– Турмуш ўртоғим икки йил ав-
вал вафот этгач, саккиз нафар фарзанд 

 тарбияси бир ўзимга қолди, – деди 
Айимгул Мусаева. – Ёшим эллик 

тўртда, соғлиғим ҳам яхшимас. 
Келиним ишсиз. Биздан ха-

бар олгани келганинг-
лар учун раҳмат...

– Ишчи гу-
руҳ аъзо-

л а р и 

«Аёллар дафтари»га киритиладиган 
хотин-қизларнинг эҳтиёжмандлик да-
ражасини тоифалар бўйича аниқлаб, 
уларга амалий ёрдам бериш мақса-
дида уйма-уй юриб, ўттиз ва ундан 
катта ёшдаги хотин-қизлар муаммо-

ларини ўрганаётир, –  дейди Юқори-
чирчиқ тумани ҳокими маслаҳат-

чиси, маҳалла ва оилани қўл-
лаб-қувватлаш бўлими 

бош лиғи ўринбо-
сари, туман «Аёл-

лар дафтари» 
 б ў й и ч а 

и ш ч и 

гуруҳ раҳбари ўринбосари Гулистон Ай-
текова.

Маҳалла фуқаролар йиғинида 2021 
йили «Аёллар дафтари»га рўйхатга оли-
ниб, амалий ёрдам берилиши натижа-
сида оёққа туриб олган хотин-қизлар 
хусусидаги маълумотлар билан ҳам қи-
зиқдик.

– Ўтган йилда маҳалла фуқаролар 
йиғинимизда 85 нафар хотин-қиз «Аёл-
лар дафтари»га киритилган эди, – деди 
«Уч чинор» МФЙ раиси Баҳодир Пир-
матов. – Ҳар томонлама кўрсатилган 
амалий ёрдам туфайли уларнинг бар-
часи қисқа фурсатда рўйхатдан чиқа-
рилди.

– «Аёллар дафтари»га кирганимда 
масъул вакилларга тадбиркорлик қи-

лиш учун иштиёқим борлигини билдир-
ган эдим, – дейди Шоликорлар кўчасида 
яшовчи Мадина Аҳмедова. – Банк томо-
нидан 26 миллион 700 минг сўм миқ-
дорида имтиёзли кредит олдим. Ёшли-
гимдан тикувчиликка меҳр қўйганман. 
Қайта тайёрловдан ўтиб сертификат 
олгач, 4 та замонавий тикув машинаси 
жамламасини харид қилдим. Ҳозирги 
кунда опам, ўзим ва қизим ўнга яқин 
турдаги кийим-кечакларни тикиб сот-
моқдамиз. Куни кеча яна иккита тикув 
машинаси олдик. Маҳалламиздаги иш-
сиз аёлларга тикувчиликни ўргатяпман. 

Мадина Аҳмедова хонадонидаги 
кичик иссиқхонада 54 туп лимон пар-
вариш қилинмоқда. Пандемия пай-
тида етиштирилган турли хил кўкатлар 

маҳалла аҳлига хайрия қилиб тарқа-
тилди. Ўн бир хилдаги мевали дарахт-
лар ҳам ҳовлига файз бериб турибди.

Тадбирли аёллар рўзғорга барака 
киритади, дейдилар. Уларнинг оила-
даги, жамиятдаги ўрнини, эришилажак 
ютуқларга қўшадиган беқиёс ҳиссасини 
ҳеч нарса билан ўлчаб ҳам, баҳолаб ҳам 
бўлмайди.

– Мамлакатимиз иқтисодий, сиёсий 
ва ижтимоий ҳаётининг барча жабҳа-
ларида хотин-қизларнинг фаоллиги 
жуда муҳим аҳамиятга эга, – дей ди 
 Ўзбекистон касаба уюшмалари Феде-
рациясидан Тошкент вилоятига би-
риктирилган масъул, тадбиркорлик, 
бизнес ва хизмат кўрсатиш соҳалари 
ходимлари касаба уюшмаси Респуб-

лика кенгаши раиси, вилоят штаби 
раҳбари Улуғбек Муҳамедов. – Аёлла-
римизнинг таълим ва касбий кўникма-
лар олиши ҳамда бандлигини таъмин-
лашга ҳар томонлама кўмаклашиш, 
тадбиркорлик ташаббусларини янада 
қўллаб-қувватлаш, «Аёллар дафтари» 
билан ишлаш тизимини такомил-
лаштириш борасида кенг кўламли чо-
ра-тадбирлар амалга  ошириляпти.

Ҳа, «Аёллар дафтари» туфайли 
халқимиз розилигига, аввало, онала-
римиз, опа-сингилларимиз розилигига 
эришиш асноси қалбларга нур иниб, 
фаровонлик эшиклари кенг очилмоқда. 

Дилмурод ҚИРҒИЗБОЕВ,
«ISHONCH»

Тошкент
 вилояти

қалбларга нур инмоқда...
Маҳалла 
фуқаролар 
йиғинида 2021 
йили «Аёллар даф-
тари»га рўйхатга оли-
ниб, амалий ёрдам бери-
лиши натижасида оёққа туриб 
олган хотин-қизлар хусусидаги 
маълумотлар билан ҳам қизиқдик.
– Ўтган йилда маҳалла фуқаролар йиғи-
нимизда 85 нафар хотин-қиз «Аёллар дафта-
ри»га киритилган эди, – деди «Уч чинор» МФЙ 
раиси Баҳодир Пирматов. – Ҳар томонлама кўрсатил-
ган амалий ёрдам туфайли уларнинг барчаси қисқа фур-
сатда рўйхатдан чиқарилди.

Ишчи гуруҳ фаолияти

ҲАЙРАтли 
тААССУРОтлАР

Интилганга толе ёр

ЧАнгли ва қУмли бўронлар 
нега кўпАЙмОқДА?

ЖАРАЁн: Беқарорлик ҳеч бир замонда халққа наф келтирмаган

Нуқтаи назар

Ўзи нималар БЎлди?
Марказий Осиёнинг энг барқарор 

ва иқтисодий жиҳатдан бақувват мам-
лакати ҳисобланган Қозоғистон кутил-
маганда аланга ичида қолди. 2022 йил-
нинг 2 январида Манғистов вилоятига 
қарашли Жанаозен шаҳри аҳолиси су-
юлтирилган газ нархининг 50 тенгедан 
120 тенгега (қарийб 3 минг сўмга) кўта-
рилганидан норози бўлиб, оммавий 
 митингга чиқди. Ўша кез тинч бошлан-
ган намойиш бир неча кун ўтиб қонли 
тўқнашувларнинг дебочасига айлани-
шини ҳеч ким кутмаган эди. 

Ҳукумат намойишчиларнинг тала-
бини қондирди – Манғистов вилоятида 
газ нархи литри учун 50 тенге этиб бел-
гилаш тўғрисида қарор қабул қилинди.

Аммо аланга учқунлари мамлакат-
нинг кўпгина қисмига ёйилиб улгур-
ганди. Иқтисодий талаблар ортидан 
 сиёсий талаблар бўй чўзди. Тинч намой-
ишга чиққанлар орасида мамлакатда 
тартибсизликлар келтириб чиқаришга, 
зўравонликка, қурол ишлатишга мойил 
ва шубҳасиз, қайсидир кучлар томо-
нидан бошқарилаётган ёшлар кўпайиб 
борди.

4 январда Олмаота шаҳрида ҳам тар-
тибсизликлар бошланди. 5 январь куни 
Қозоғистон ҳуқуқ-тартибот идоралари 
мамлакатнинг бир қанча вилоятларида 
содир этилган ноқонуний ҳаракатлар 
чоғида жамоат тартибини бузган 200 на-
фардан ортиқ кишини қўлга олди.

Худди шу куни Қозоғистон ҳукумати 
истеъфо берди. Шунингдек, Қозоғис-
тоннинг Биринчи Президенти – Нур-
султон Назарбоев Қозоғистон Хавфсиз-
лик кенгаши раиси лавозимидан кетди. 
Унинг ўрнини эгаллаган Президент 
Тоқаев мамлакатда вазият издан чиқа-
ётганини сезгач, Коллектив хавфсизлик 
шартномаси ташкилоти (КХШТ)дан ёр-
дам сўради. Бунга жавобан Қозоғистонга 
 тинчликпарвар кучлар киритилди. Тинч-
ликпарвар кучлар асосан мамлакатнинг 
стратегик муҳим сиёсий, ижтимоий объ-
ектларини қўриқлашга киришди. 

Ҳозирги кунга келиб, Қозоғистондаги 
вазият нисбатан барқарорлашган. Аммо 
аксилтеррор операциялари ҳануз давом 
этмоқда.

9 январь куни оммавий ахборот воси-
таларида берилган маълумотларга қа-
раганда, Қозоғистондаги тартибсизлик-
ларда 164 нафар фуқаро ҳалок бўлган, 
2200 нафардан ортиқ одам шифохонага 

мурожаат қилган. Бироқ Қозоғистон ССВ 
бу рақамлар ҳақиқатга мос эмас, деган 
баёнот билан чиқди. 

Бу – минтақа учун ўта жиддий 
 воқеанинг жуда қисқа хронология  си. 
Тафсилотларни эса бутун дунё хавотир 
билан кузатиб бормоқда. 

СиЁСатшуноСлар
нима дейди?

Дунёнинг кўплаб сиёсатшунос-
лари Қозоғистон фожиасини тур-
лича таҳлил ва талқин этяпти. Биров-
лар  воқеаларнинг бундай тус олишида 
ташқи кучларни, бировлар эса ички 
кучларни айбламоқда.

Кимдир Қозоғистонни зир титрат-
ган ушбу воқеаларга коррупция, иқти-
содий муаммолар, жамиятдаги тенгсиз-
лик, адолатсизлик сабаб деса, кимдир 
бунда сиёсий элитанинг ҳокимият тала-
шишини, ҳатто қудратли давлатлар қў-
лини кўрмоқда. 

қозоғистонга КХшт тинчликпарвар 
кучларининг киритилиши ҳам дунё 
сиёсатшунослари томонидан турлича 
баҳоланмоқда. Чиқарилаётган хулоса-
лар жуда кўп. уларнинг баъзиларини 
эътиборингизга ҳавола этамиз:

1) Қозоғистон кўпвекторли сиёсат-
дан воз кечган бўлиб, кўпроқ ён қўшниси 
Россия таъсир доирасида;

2) Қозоғистон келажаги сиёсий эли-
танинг ушбу фожиадан чиқарган хуло-
сасига боғлиқ, яъни, мамлакат сиёсати 
қай томонга қараб ўзгаради: демокра-
тик тамойилларга асосланган туб 
 сиёсий, ижтимоий, иқтисодий ислоҳот-
ларга юз бурадими ёхуд бунинг аксими;

3) Қозоғистондаги воқеалар Тур-
кий тилли давлатлар ҳамкорлик кенга-
шининг самарали фаолиятига жиддий 
зарба беради;

4) Қозоғистондаги вазият барқарор-
лашади, аммо умумий вазият узоқ вақт 
хавф-хатардан холи бўлмайди... 

Сиёсат илмини соҳа мутахассисла-
рига қўйиб берамиз-да, қозоғистонлик 
сиёсатшуносларнинг воқеалар риво-
жига нималар туртки бўлгани ҳақидаги 
фикрларига қулоқ тутамиз.

марат шибутов,
сиёсатшунос:

– Қозоғистондаги 
сўнгги воқеалар 2018 
йилда Россияда рўй 

берган воқеаларга ўхшаб кетади. Фақат 
Россия даги тартибсизликларга бен-
зин қимматлашгани сабаб бўлган бўлса, 
бизда – газ нархи. Бунга мамлакатдаги 
умумий вазиятдан норозилик ҳам қў-
шилди.

Кўриниб турибдики, намойишчи-
ларни бошқараётган қандайдир ички 
қўл бор. Менимча, бу ерда кўп нарса 
аралашиб кетган: ковид, иқтисодий му-
аммолар, қурғоқчилик, умумий инфля-
ция. Ҳаммаси йиғилиб, портлаган. Ҳу-
куматга ишонч даражаси атиги 20 фо-
изни ташкил этади. 2017 йилда у 60 фоиз 
атрофида эди. 

дўсим Сатпаев,
сиёсатшунос,

Рискларни баҳолаш 
гуруҳи директори:

– Бу – классик ижти-
моий портлаш. Унинг са-

баблари бир неча йиллар 
давомида йиғилиб бораверган. Ташқа-
ридан қараганда, гап газ нархининг оши-
шидадек гўё. Аммо бу фақат сабаб, хо-
лос. Шунчаки, Қозоғистон аҳолисининг 
ижтимоий-иқтисодий аҳволи ёмон эка-
нидан норозилик даражаси юқори.

Марказий Осиёнинг бошқа давлат-
лари билан солиштирганда, Қозоғистон 
ҳамиша муваффақиятли давлат сифатида 
эътироф этилган. Аммо бу шунчаки ташқи 
таассурот. Мамлакат аҳолисининг катта-
гина қисми қашшоқлик ботқоғига ботган. 
Коронавирус эпидемияси туфайли унинг 
кўлами янада ортди. Қозоғистондаги 6 
миллион боланинг 1 миллиони кам таъ-
минланган оилаларда яшайди.

Ҳозир, айниқса, мустақиллигимиз-
нинг 30 йиллиги муносабати билан кўп-
чилик савол бермоқда: шу 30 йил ичида 
нималарга эришдик?

Мамлакат олигархик самарасиз иқти-
содиётга эга классик авторитар тизимни 
яратди. Қозоғистон сиёсий элитасида ҳар 
доим профессионалликдан кўра кўпроқ 
садоқат қадрланган. Ушбу салбий танлов 
мамлакатда ҳукуматнинг барча даража-
ларида, шу жумладан, инқирозга қарши 
бошқарувда ҳам самарали менежерлар 
тақчиллигини юзага келтирди. 

Оқибатда, инқироз юзага келганда, 
ҳукумат нима қиларини билмай, норози-
лик тўлқинини камайтириш учун попу-
листик қарорлар қабул қила бошлайди 
ёки куч қўллайди. Буни ушбу воқеалар 

мисолида ҳам кўриб турибмиз. Илк на-
мойишлар бош ланганда, одамлар билан 
гаплашадиган бирорта обрўли сиёсатчи 
топилмади.

Қозоғистонда бирлаштирувчи куч, 
нуфузли мухолифат партияси йўқ. Шу-
нинг учун ҳозирги барча норозилик ҳа-
ракатлари стихия-
 ли характерга эга.

Н а м о й и ш г а 
чиққанлар асосан 
ёшлар – мустақил-
лик авлоди. Агар 
Олмаота мисо-
лида олсак, шаҳар 
чеккасидан на-
мойишчилар кўп. 
Уларнинг акса-
рияти – ҳаёт бай-
рамида ўзларини 
бегона ҳис қила-
ётган ёшлар. Улар-
нинг ҳозирги ти-
зимда истиқболи 
йўқ. Бу ёшлар ҳо-
зирги ҳукумат дав-
рида яхши ўқишга, 
квартира сотиб 
олишга, оила қу-
ришга қодир 
эмаслигини яхши 
тушунади. Улар – 
йўқотадиган ҳеч 
нарсаси йўқ аут-
сайдерлар...

Нима бўлганда 
ҳам, Қозоғистон-
даги вазиятнинг 
ёмонлашуви, тер-
роризм, экстремизм, жиноий тўдалар-
нинг бош кўтариши, одамларнинг қўлига 
қурол олиб, тинчлик ва осойишталикка 
рахна солиши, босқинчилик, зўравон-
лик, мародёрлик ва вандализмнинг авж 
олишини ҳеч нарса билан оқлаб бўл-
майди. Мамлакатлар тараққиётига болта 
урган, мисли кўрилмаган даражада за-
рар келтирган, жамиятни, оддий одам-
ларни аросатда қолдирган бундай ҳо-
латларни бошқа давлатларда рўй берган 
рангли инқилоблар, давлат тўнтариш-
лари, урушлар мисолида ҳам кўриб, би-
либ турибмиз. Беқарорлик ҳеч бир за-
монда халққа наф келтирмаган. 

Ён қЎшни – Жон қЎшни
Ўзбекистон қўшни қондош, жондош 

ва дўст мамлакатдаги беқарорликдан 

асло манфаатдор эмас. Аксинча, бутун 
Марказий Осиё минтақасидаги тинчлик 
ва барқарорлик, ўзаро ҳамкорлик, яхши 
қўшничилик муносабатлари тараф-
дори. Зеро, қўшнинг тинч – сен тинч. Бу 
Президентимиз Шавкат Мирзиёевнинг 
турли давлат раҳбарлари билан теле-

фон орқали ўтказ-
ган мулоқотлари, 
Ўзбекистон ташқи 
ишлар вазирли-
гининг Қозоғи-
стондаги воқеалар 
юзасидан берил-
ган баёнотида ҳам 
алоҳида таъкид-
ланди.

Қ о л а в е р с а , 
бизни кўплаб 
иқтисодий лой-
иҳалар, қўшма 
к о р х о н а л а р 
боғлаб турибди. 
Қозоғистон Ўзбе-
кистоннинг Хитой 
ва Россиядан сўнг 
турадиган энг йи-
рик савдо ҳамкори 
эканини унутмас-
лик керак. Қўшни 
мамлакатдан Ўз-
бекистонга катта 
ҳажмда нефть 
м а ҳ с у л о т л а р и , 
дон, чўян, пўлат 
ва бошқа товар-
лар импорт қили-
нади. Мамлакати-
миз эса Қозоғис-

тонга автомобиль, мева-сабзавот ва 
бошқа маҳсулотларни экспорт қилади. 
Давлат статистика қўмитасининг маъ-
лум қилишича, 2020 йилда икки давлат 
ўртасидаги товар айирбошлаш ҳажми 3 
млрд. долларни, 2021 йилнинг 11 ойида 
эса 3,53 млрд. долларни ташкил қилган. 
Ўтган йили Ўзбекистон Қозоғистонга 1 
млрд. долларлик маҳсулот экспорт қил-
ган бўлса, 2,5 млрд. долларлик маҳсу-
лотни импорт қилган. 

Шунингдек, Қозоғистон Ўзбекистон 
учун Россия ҳамда бошқа Европа дав-
латларига асосий транзит йўлаги ҳамдир. 

Демак, стратегик аҳамиятга эга бўл-
ган товарлар импортидаги узилишлар, 
транзит йўлакларининг ёпилиши ҳамда 
Қозоғистон истеъмолчилари ва корхо-
наларининг импорт товарларга бўлган 

талабининг пасайиши Ўзбекистон иқти-
содиётига таъсир қилмай қолмайди. 

Бу – масаланинг бир томони. Ик-
кинчи томони – муштарак тарихга эга, 
тили ва дини бир қўшни мамлакатда ва-
тандошларимиз – минглаб меҳнат муҳо-
жирлари, талабалар бор. 600 минг на-
фардан зиёд миллатдошимиз ҳам шу 
заминни муқаддас ватан билиб, истиқо-
мат қилади. Ана шу жиҳатдан олиб қа-
раганда ҳам, ўзбек халқи дўст-биродар 
қозоқ халқига ҳамиша яхшилик истайди, 
ютуқларидан қувониб, кулфатларидан 
оғринади. 

ХулоСалар...
Энг аввало, Қозоғистондаги мудҳиш 

воқеалар ортда қолиб, тинчлик-барқа-
рорлик тиклансин! Аммо ундан сабоқ 
чиқариш Марказий Осиё истеблиш-
менти учун жуда муҳим.

Хулосалар эса жуда оддий: оқилона 
сиёсат, одамларни рози қилиш, уларнинг 
иқтисодий, сиёсий, ижтимоий ҳуқуқла-
рини  мустаҳкамлаш ва энг асосийси, 
мамлакат тинчлигини кўз қорачиғидек 
асраш зарур. 

Мамлакатимиздаги барча ислоҳотлар, 
бунёдкорликлар, ўзгаришлар юрт рав-
нақи, халқ фаровонлиги йўлида амалга 
оширилмоқда – камбағалликни камайти-
риш, ижтимоий ҳимояга муҳтож қатламни 
қўллаб-қувватлаш, кичик ва ўрта бизнесни 
ривожлантириш, инсон ҳақ-ҳуқуқларини, 
сўз ва эътиқод эркинлигини таъминлаш 
каби долзарб масалаларда ижобий ўзга-
ришлар рўй бераётгани инкор этиб бўл-
майдиган ҳақиқатга айланмоқда. 

Давлатимиз раҳбари Шавкат 
 Мирзиёев «Халқимиз эртага эмас, узоқ 
келажакда эмас, айнан бугун ўз ҳаётида 
ижобий ўзгаришларни кўришни истайди. 
Бизнинг меҳнаткаш, оқкўнгил, бағрикенг 
халқимиз бунга тўла ҳақлидир» дер экан, 
айнан шу ўзгаришларни назарда тутган 
бўлса, ажаб эмас. 

Мухтасар айтганда, давлатнинг бош 
мақсади – халқи фаровон, иқтисодиёти 
 мустаҳкам, ёшлари билимли, касб-ҳу-
нарли, инсон қадри баланд Янги Ўзбе-
кистонни бунёд қилиш. Бунинг учун эса 
тинчлик- осойишталик, халқнинг доно-
лигию бирдамлиги сув ва ҳаводек зарур!

Бизнинг юртимизда ҳам жиддий та-
лафот келтирган бир нечта табиат 
ҳодисалари кузатилди. Жумладан, 

2020 йил Бухоро вилоятининг Олот ва 
Қоракўл туманларида ҳалокатли ша-
мол бўлди. Ўтган йили эса кучли қумли 
бўронлар билан бот-бот юзлашимизга 
тўғри келди. Бу, аслида, табиатга нисба-
тан ниҳоятда эҳтиёткорона муноса-
батда бўлишимиз кераклиги ҳақидаги 
огоҳлантирувчи сигналдир. Мутахас-
сислар хулосасига кўра, сўнгги ўн йил-
ликда Осиё қитъасида қумли бўронлар 
сони анча кўпайган. 

Хўш, қумли ва чангли бўрон нима 
ўзи ва у қандай пайдо бўлади? Бу офат-
нинг зарарлари ва ундан сақланишнинг 
йўллари қандай? Қуйида ушбу савол-
ларга жавоб топишга ҳаракат қиламиз. 

Қумли бўронлар – нафақат ин-
сон саломатлиги, балки атроф-муҳит 

ва мамлакат иқтисодиёти учун ҳам 
катта зарар етказувчи табиат ҳодисаси. 
Чунки кучли шамол тақир ва қуруқ ер-
дан  кўплаб минерал чангларни ҳавога 
кўтариб, уларни юзлаб-минглаб кило-
метр масофага учириб боради. Шу та-
риқа чангли туманлар ҳосил қилади. 

2021 йил ноябрь ойида Ўзбекис-
тоннинг айрим ҳудудларида, чунончи, 
Тошкент шаҳри, Сирдарё ва Бухоро 
вилоятларида кучли шамол қўзғалиб, 
қумли бўронларни келтириб чиқарди. 
Чанг-ғуборли туманда кўриш даражаси 
500-1000 метргача пасайди. Кучли ша-
мол тупроқнинг ўта қуруқ устки қатла-
мини ҳавога кўтарди. Оқибатда. юрти-
мизда атмосфера ҳавосидаги чанг миқ-
дори белгиланган меъёрдагидан 30 
баробар ошди. 

«Ўзгидромет» мутахассисларининг 
таъкидлашларича, чангли бўронлар 

кўпинча қурғоқчил ҳудудларда – чўл 
ва ярим чўл ҳудудларда содир бўлади. 
Улар Ўзбекистон ва Марказий Осиё-
нинг бош  қа ҳудудларида ҳам тез-тез 
рўй бериб туради. Аммо бизнинг ди-
ёримизда  сўнгги 150 йил ичида бу са-
фаргидек кучли  чангли бўрон ҳодисаси 
кузатилмаган. Ёш физик олим Рустам 
Ашуров серқуёш заминимизга ёпирил-
ган чанг бошқа жойлардаги чанглар-
дан нимаси билан фарқланишини ўзи-
нинг «Facebook»даги саҳифасида қуйи-
дагича тушунтириб берди: 

«Биздаги чанг зарралари тузилиши, 
таркиби, шакли бўйича қумли бўрон-
лар қўзғаладиган жойлардаги чанглар-
никидан мураккаброқ. Зарядланиши 
ҳам осон. Шу боис у қўнган юзаларни 
тозалаш анча мушкул. Қолаверса, 
бизда бир қават чанг устига иккинчи-
сининг ўтириши осон кечади. Бундан 
ташқари, чўллардан келаётган чанг 
зарралари таркибида турли маъданлар 
ва тузлар бор. Шунга кўра, йўл-йўлакай 
мусбат зарядланиб, юзага маҳкам ўр-
наша олади. Уларни фақат ҳўл латта ёр-
дамида тозалаш мумкин. 

Арабистонда қумли бўронлар тез-

тез рўй берса-да, чанг зарраларининг 
шакли шарсимонлиги, усти силлиқлиги 
ва зарядланиш даражаси пастлиги ту-
файли енгил шамол ҳам юзадаги чанг 
зарраларини учириб кета олади». 

Ҳудудлар кесимида олиб қарасак, бу 
қумли бўрондаги чанг миқдори  бўйича 
энг юқори ўринни (меъёридан 33 баро-
бар кўп!) Тошкент шаҳри эгаллади. Ваҳо-
ланки, пойтахтимиз қурғоқчил ҳудуд са-
налмайди, лекин сўнгги йилларда унда ва 
бутун Ўзбекистонда жадал суръатларда 
олиб борилаётган қурилиш лар жуда кўп 
миқдордаги қум ва чанг вужудга кели-
шига сабаб бўлмоқда. Улар ҳатто кучсиз 
шамол эсганда ҳам ҳавога кўтарилади. 
Дарахтлар ва ўсимликлар сони кескин 
камайгани туфайли пойтахт энг кўп тала-
фот кўрди. 

 Қумли бўронлар бир неча дақиқа 
давом этган тақдирда ҳам чанг атроф-
муҳитда бир неча кун, ҳатто ойлар да-
вомида сақланиб қолиши мумкин. 
Қумли ва чангли бўронлар етказадиган 
зарарлар ниҳоятда кўпдир.

Ўз-ўзидан аёнки, қумли бўронларни 
бутунлай тўхтатишнинг иложи йўқ. Ле-
кин олдини олиш мумкин. Масалан, 

Хитой сўнгги йилларда бор имкони-
ятларини ишга солиб, дам-бадам так-
рорланиб турадиган қумли бўронлар 
асоратларини камайтиришга эришди. 
Мамлакатда кўплаб дарахтлар экил-
гани ва ўрмонлар яратилгани ижобий 
самара берди. 

Зеро, дарахтлар қанча кўп бўлса, қум 
бўронлари пайтида шамолнинг тезлиги 
шунча пасаяди, ҳаво орқали тарқал-
ган зарраларнинг тутиб қолиниши кўпа-
яди. Бундан ташқари, ўсимликлар қумли 
бўронлардан кейин чанг  ни ютиб, фильтр 
вазифасини ўтайди. Борди-ю, биз ак-
синча йўл тутиб, дарахт ларни кўр-кўрона 
кесаверсак, ўрнига янгиларини экма-
сак, фақат чиройли расмларга тушиш 
ва юқоридан мақтов эшитиш учун но-

мигагина кўчат ўтқазсак, боғ-роғларни 
ва ўрмонзорларни кўпайтирмасак, фар-
зандларимиз қалбида табиатга нисбатан 
меҳр уйғота олмасак, кўкаламзорлашти-
риш ишларига беписанд лик билан қара-
сак, қумли ва чангли бўронлар такрорла-
наверади. 

Демак, бу борадаги ислоҳни ҳар би-
римиз, аввало, ўзимиздан, оиламиздан 
ва маҳалламиздан бошлашимиз, ҳар 
қайси шаҳар-туманнинг иқлим шарои-
тини ҳисобга олиб, унга мос мевали ва 
манзарали дарахтлар экишни кучайти-
ришимиз керак!

Сўнгги икки уч йил инсоният учун жиддий синовларга бой бўлди. 
Аввало, икки йил аввал авж олган коронавирус пандемияси аҳли 
башариятнинг яшаш тарзини сезиларли даражада ўзгартирди. 
Бундан ташқари, замондошларимиз яна бир катта хавф – иқлим 
ўзгариш ларига рўбарў келишди.

Мулоҳаза

ЖАнАОЗЕнДА БОШлАнгАн Оқим 
қАЙ ўЗАнгА БУРилДи?

ёхуд Ўзбекистонда Қозоғистондаги воқеаларга ҳеч ким бефарқ эмас

қозоғиСтондаги вазият-
нинг Ёмонлашуви, терро-
ризм, эКСтремизм, Жиноий 
тЎдаларнинг Бош КЎта-
риши, одамларнинг қЎлига 
қурол олиБ, тинЧлиК ва 
 оСойишталиККа раХна Со-
лиши, БоСқинЧилиК, зЎра-
вонлиК, мародЁрлиК ва ван-
дализмнинг авЖ олишини 
ҳеЧ нарСа Билан оқлаБ БЎл-
майди. мамлаКатлар та-
раққиЁтига Болта урган, 
миСли КЎрилмаган дара-
Жада зарар Келтирган, Жа-
миятни, оддий одамларни 
ароСатда қолдирган Бун-
дай ҳолатларни Бошқа дав-
латларда рЎй Берган рангли 
инқилоБлар, давлат тЎнта-
ришлари, урушлар миСо-
лида ҳам КЎриБ, БилиБ ту-
риБмиз. БеқарорлиК ҳеЧ Бир 
замонда Халққа наф Кел-
тирмаган. 

Зуҳро АСАДОВА,
журналист

Жаҳонгир НАҲАНОВ,
«ISHONCH»

Ҳудудлардаги мухбирлар:

Республикаси – (+998-99) 889-90-22

Андижон вилояти – (+998-99) 889-90-23

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-93) 573-77-14

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган маълумотларда 
манба сифатида газета номи 

кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«Sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
буюртма  Г–106

33839  нусхада босилди.
Нашр кўрсаткичи: 133

Таҳририят ҳисобрақами:
 2021 0000 0004 3052 7001,

 ATИб «Ipoteka bank» 
Яшнобод филиали,
банк коди: 00959, 
СТИР: 201133889, 

OKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК

босишга топшириш вақти – 23:30
Топширилди – 00:40

Баҳоси келишилган нархда

Навбатчи муҳаррир:
А. Абдураҳмонов

Мусаҳҳиҳлар:
Д. Худойберганова,
У. Худойберганова

Саҳифаловчи:
Ҳ. Абдужалилов

MУАССИС:

– Агар иложи бўлса-ю, ка-
мина умр бўйи ичган ароқларни 
челаклаб... Ҳиқ... Йўқ, челак сал 
кичиклик қиларкан... Та-ак, 
айтайлик, бўчкалаб ўлчасак, 
дунё океани сувидан ўн бара-
вар кўп чиқарди, – деди у ўзи-
нинг қизғин фаолияти ҳақида 
сўз юритиб. – Ҳа, мен бутун 
умримни... Ҳиқ... ўзимнинг се-
вимли касбим – ичкиликбоз-
ликка бағишладим. Хўш-ш, жи-
гаримнинг секин титила бошла-
ганини айтмаса, соппа-соғман... 
Ўп... Ўпкамнинг ҳам ярми топ-
тоза! Ишонмасанглар... Ҳиқ... 
ана, текшириб кўришларинг 

мумкин... Н-нима, мени ғирт 
маст деб ўйлаяпсизларми? Си-
раям... маст эмасман. Мана, 
миям ҳам ўттиз фоиз қувват би-
лан... Ҳиқ... зўр ишлаб турибди 
(У шаҳодат бармоғини чакка-
сига уриб кўрсатади). Кўриб ту-
рибсизлар, каллам жойида... 
Дуд-дунё ароқхўрлари бошини 
қовуштириш, бу бир шиша 
 коньякни сипқориш эмас, мен 
сизга айтсам... Бу жуда маст... 
масъулиятли иш... Қисқаси, 
м-мажлис ишига м-му-қаф-фа... 
му-ваф-фа-қиятлар тилайман! 
Ҳиқ...

Сотиболдиевнинг пурмаъно 
нутқидан сўнг таниқли ароқшу-
нос олим, майшунослик фан-
лари доктори, профессор Ша-
роббек Шайтонқулов сўзга 
чиқиб, ичкиликбозлик соҳаси 
ғоят ачинарли аҳволда эканини, 
уни омма орасида кенг тарғиб 
қилиш бугунги куннинг энг дол-
зарб муаммоси бўлиб қолаётга-
нини куйиб-пишиб таъкидлади. 
Нотиқнинг  фикрича, тарғи-
бот-ташвиқот ишларида матбу-

отнинг ўрни ҳа-
лиям беқиёс.

– Бир 
вақтлар ал-
к а ш л а р -
нинг энг 
я х ш и 

минбари – Ароқхўрлар уюш-
масининг расмий органи бўл-
ган  «Пиёниста» газетасини бу-
гун умуман ўқиб бўлмай қолди, 
– деди у қўлидаги май тўла қа-
даҳни минбар устига «тақ» эт-
казиб қўяркан. – Қани бир пайт-
лар газетахонлар (у газетхон-
ларни – газетахонлар деб 
атади. – репортёр) турнақатор 
навбатда туриб кутадиган нашр? 
Қани машҳур пивохўрлар ҳаёти-
дан олиб ёзилган «ўқимишли» 
очерклар, ароқсевар шоирлар-
нинг хотин... кечирасиз, ёр шаъ-
нига битган оташин майнома-
лари? 

Сўнгра Шайтонқулов газета 
ўз қобиғига ўралиб қолмасдан, 
чет муаллифларни, хусусан, 
майнома жанрида жўшиб ижод 
қиладиган фаол ёзувчи-шоир-
ларни жалб этиши зарурлигига 
урғу берди.

– Эсласангиз, – деди у то-
моғини уч қултум портвейн би-
лан обдон ҳўллаб олгач, – бир 
пайтлар газетанинг олтита со-
нида шоир Келди Қоранинг 
«Базм ва назм» рукни остида 
туркум майномалари, ёзувчи 
Ҳосил Тўранинг «Қадаҳ» ро-
мани босилган эди. Бундан 
ташқари, «Кайф устида» деган 
зўр рукн бўларди, унинг шаро-
фати билан газетахонлардан 
қоплаб миннатдорчилик мак-
тублари олганмиз. Қани ўша 
рукн?.. 

Шундай кескин ва ўта муҳим 
саволни ўртага ташлар экан, 
у собиқ ҳамкасблари бўлмиш 
«пиёниста»чиларни (Шароб 
оға ҳам аслида «Пиёниста»дан 
чиққан) «Олма, пиш, оғзимга 
туш!» деб ўтирмай, икки юз 
грамм тозасидан отволиб, ин-
новацион фикрлашга чақирди. 

– Агар кимдир ўз шахсий 
жиғилдонини бошқа ароқхўр-
лар жиғилдонидан устун қўйиб, 
ҳақини кескин талаб қиладиган 
бўлса, – деди давра эътиборини 
қалам ҳақи масаласига тортар 

экан, – буни ҳам тўғри қа-
бул қилишимиз керак. 

Лекин, айтиб қўяй, бу-
гун гонорарни пул 

шаклида бериш 
эскилик сарқи-

тидан бўлак 
нарса эмас. 
М и с о л 
учун, ри-
вожлан-
ган мам-
лакатлар 
аллақа -
чон қа-

лам ҳақини «натуралний» тўлаш 
тизимига ўтган. Уларда ички-
ликбозлик йўналишидаги нашр-
лар бир колонка информацион 
материал учун ярим челак, бир 
саҳифа таҳлилий мақола учун 
тўрт челак мусаллас тўлайди. 
Қўшимчасига газак учун ҳар 
бир муаллифга икки банка-
дан шўр бодринг тортиқ қи-
лади. Ана сизга авторлар билан 
ишлаш, ана сизга алкоиннова-
ция! Хўш, шунга ўхшаган замо-
навий алкотехнологияларни 
бизда ҳам жорий этишга нима 
халақит  беряпти?..

Машҳур алкашнинг оташин 

нутқини залдагилар давомли 
қарсаклар билан олқишлаб, 
унинг соғлиғи ва теша тегма-
ган таклифи учун ёппасига қадаҳ 
кўтаришди.

Дастурга мувофиқ, шун-
дан кейин фахрий ароқхўрлар 
номидан 35 йиллик ичувчи-
лик тажрибасига эга Қимизбек 
Қирчанғиев сўзга чиқиб, дунё 
майхўрларини яқинда нишон-
ланадиган Халқаро пиёнисталар 
куни  билан қутлаши, улар шаъ-
нига икки оғиз майтилак билди-
риб, қадаҳ кўтариши керак эди. 
Бироқ кекса пиёниста мажлис 
аввалида оч қоринга қўлбола 
ароқдан урволиб (ўрганишлар, 
аниқроғи, алкогувоҳлар ишти-
рокидаги эксклюзив тинтув 
чоғида Қирчанғиевнинг қўйин 
чўнтагидан дорихона чеклари, 
этил спиртининг 50 граммлик 
бўш идишлари, ён чўнтагидан 
эса қоғозга ўроғлиқ икки дона 
ачиган помидор билан бир бош 
арчилган пиёз топилган) чўзи-
либ қолгани учун, унинг ўрнига 
жорий йилда бир зиёфатда 14 
шишани паҳлавонларча қула-
тиб, тенгдошлари орасида мут-
лақ чемпион бўлган ва «Олтин 
шиша» кубогини қўлга кирит-
ган ёш пиёниста Майхўржон 
 Кайфқулов минбарга чиқди. 

Олдиндан шуни айтиш ке-
ракки, ёш алкашнинг чиқиши 
алоҳида алкомаросим (ритуал)
га айланиб кетди. Яъни, бу пайт-
 да у ёнида ўтирган шеригининг 
елкасига бош қўйганча мириқиб 
хуррак отарди. Уйғотиб, то мин-
барга етказгунларича, мутасад-
диларнинг «ичган ароқлари оғ-
зига келди». 

Кайфқулов ширин уйқусини 
бузганларга аввал яхшилаб 
«оналарини эслатди». Юзига оз-
гина сув пуркаб, сал ўзига келти-
ришгач, маккаранг тишларини 
кўрсатиб илжайди. Йўл-йўлакай 
қоқилиб ва бир гуруҳ шиша-

дошларига суйкалиб ўтар экан, 
дафъатан ёши улуғ шаробхўр-
ларга кўзи тушиб қолиб, уларга 
обдон таъзим қилди. Бу билан 
ҳам кифояланмай, икки бети 
қип-қизил бир алкотанишини 
бағрига босиб ўпди... 

Ниҳоят, қўлтиғидан олган 
икки улфати ёрдамида судрал-
гудай бўлиб, минбарга етди. Ет-
ди-ю, дабдуруст дан нима дей-
ишни билмай, аввал бир дақиқа 
чайқалиб туриб қолди, икки 
муштини минбарга андак қий-
шиқроқ (аксарият мастлар 
каби физик қонуниятлар, хусу-
сан, симметрияни ҳисобга ол-

маган ҳолда) тираб юборгани 
боис, уни сал қолса, ағдариб 
қўяй деди. Сўнгра чўнтагидан 
ғижим рўмолчасини олиб, оғзи-
нинг гир-атрофини спирт, нос, 
айниган колбаса ва пиёз бўла-
клари, тупук ва сўлак аралаш-
масидан ҳосил бўлган ўта му-
раккаб заҳарли моддадан фо-
риғ этган бўлди. 

– Ке-келинглар, ду-дунёдаги 
б-барча меҳнаткаш... алкашлар-
нинг соғлиғи учун ичамиз! – 
деди кутилмаганда бақириб 
ва қўйнидан шартта «яримта» 
ароқ чиқарди. – Олинглар, 
олдирманг лар, т-тагида қолдир-
манглар! Хўп... 

Шу тариқа ярим литр ароқни 
кўрдим демай, бир кўтаришда 
ичиб юборган ёш алкаш шаъ-
нига мақтовлар ёғилиб кетди. 
 Мастона қийқириқлар, олқишу 
офаринлар садоси остида опе-
ратив тарзда газак учун бир дона 
шўр бодринг узатган ташкилотчи 
йигитга чин дилдан миннатдор-
лик билдирар экан, бодринг қо-
либ, кир қалпоғини бошидан 
олди-ю, уни бениҳоя назокат, 
мисли кўрилмаган муҳаббат ва 
эҳтиром, беқиёс ҳафсала ва зўр 
иштаҳа билан чуқур ҳидлади...

Мажлис якунида Майхўржон 
«Йилнинг энг яхши ёш 
ароқхўри» дея тан олиниб, 
тўққиз банка қўлбола мусаллас 
ҳамда «Биллур қадаҳ» медали 
билан мукофотланди.

Анжуман тугагач, «ғо-
либ» «МаyТV» телеканали, 
 «Пиёниста» газетаси ва «mast.
com» информацион портали 
мухбирлари саволларига жа-
воб қайтараётиб, келажакда бу 
ютуқлари билан чекланиб қол-
масликка ваъда берди.

 («Ичкилик ва ҳаёт»
 журналидан  «ўғринча» 

қисқартириб олинди).

Элмурод НИШОНОВ

«ОЛТИН ШИША»
йиллик алкоҳисоботга бағишланган 
алкашлар анжуманидан репортаж

Чоғиробод 
шаҳридаги 
«Майса-
рой» маж-
муасининг 
анжуман-
лар залида 
алкашлар-
нинг йил-
лик ҳисобот 
мажлиси 
бўлиб ўтди.
Унда 
 таниқли 
пиён и  с-
талар, кўп 
йиллик 
ичувчилик 
тажриба-
сига эга ал-
кашлар, ёш 
ароқхўр-
лар, омма-
вий ахборот 
воситалари 
вакиллари, 
шунингдек, 
кузатувчи 
сифатида 
бир гуруҳ 
кашандалар 
иштирок 
этишди.
Анжуманни 
Халқаро 
алкашлар 
уюш-
маси ра-
иси, жаҳон 
ароқхўр-
лари мусо-
бақасининг 
ўн тўққиз 
карра ғо-
либи, 
машҳур 
 пиёниста 
Сафоқул Со-
тиболдиев 
кириш сўзи 
билан очиб 
берди.

Ҳажвия

ҲАЁСиЗДА 
иЙмОн 

БўлмАЙДи
ёхуд уятсизлик бўйича 
«шуҳрат» қозонаётган 
блогерларни тартибга 

чақириш фурсати 
етмадими?

Мушоҳада

Гапнинг дангалини айтганда, сўнгги 
пайтларда одамлар дилини ранжи-
тадиган уятсизлик ва шаллақилик 
ижтимоий тармоқларда тобора авж 
олаётгани ташвишли ҳолдир. Чунки, 
ижтимоий тармоқларда оғзига кел-
ган гап-сўзни айтишдан заррача хижо-
лат тортмайдиган, жанжал кўтариб ва 
иғво қилиб, сохта обрў орттирмоқчи 
бўлаётганлар кўпайди.
 

Сафоҳат аҳли – ақлсиз ва нодон бўлади. 
Вафосизлик ва хиёнат ҳеч қачон кечи-
рилмайди. Шундай бир пайтда, айрим 

блогерлар хилват жойда бегона эркак билан 
ишқий муносабатда бўлиб, хотин-қизлар шаъ-
нига доғ туширган аёлнинг тарафини олишга-
нига нима дейсиз?

Ўзи айтмоқчи бўлган ҳақиқатни оғзи шалоқ-
лик, дўқ-пўписа ва бақир-чақир орқали баён 
этадиган блогер эл орасида шуҳрат орттир-
майди, аксинча, халқ нафратига учрайди. Бизни 
эса яна бир нарса қизиқтиради: наҳотки, милла-
тимиз, Ватанимиз шаъни ва обрўсига путур ет-
казувчи маънавиятсиз блогерлар жиловини тор-
тиб қўйишга ҳеч бир идоранинг кучи етмаса?!.

Алломалар ҳаёни юзга тутилган нозик ва 
нафис матоли пардага қиёслашади. Кўнгил ха-
зинасининг қулфи тил, калити эса сўздир, дейи-
шади. Зеро, тилни тоза тутмоқ – дилни тоза тут-
моқ демак. Кўнгил хазинасини бўлмағур сўзлар 
билан ифлослантирувчиларга асло тоқат қи-
либ бўлмайди. Умумэътироф этилган ахлоқ ва 
маънавият меъёрлари ҳамда талабларига но-
муносиб чиқишлар қилаётганлар фаолиятига 
имкон қадар тезроқ чек қўйиш керак! 

Албатта, биз интернет тармоғи тезкор-
лиги ва ўқувчиларининг кўплиги билан бош-
 қа  оммавий ахборт воситаларидан ажралиб 
туриши сабабли бир қанча тажрибали жур-
налистлару ушбу соҳага қизиқувчилар бло-
герлик билан шуғуллана бошлашганидан ха-
бардормиз. Улар жамиятда мавжуд турли му-
аммоларни, ҳамюртларимизни қийнаётган 
хато-камчилик ларни дадил кўтариб чиқи-
шаётганини, адолатсизликка учраганлар 
ҳақ-ҳуқуқларини ҳимоя қилишда жонбозлик 
кўрсатишаётганини ҳам яхши биламиз.

Бироқ, гуруч курмаксиз бўлмаганидек, улар 
орасида ўта маданиятсизлик ва қўполлик би-
лан иш юритаётганлар, ўзларини оқилу доно 
ҳисоблаб, ўзгаларга ва масъул шахслар ақл ўр-
гатаётганлар, кези келганда, иккинчи томонни 
аёвсиз сўкиб-ҳақоратлайдиганлар ҳам кўп. 

Биз сафимизни ана ўшандай кимсалардан 
тозалашимиз керак. Сиз бунга нима дейсиз?

Дилмурод 
ҚИРҒИЗБОЕВ

Таълим ва фан ходимлари касаба уюшмаси Рес-
публика кенгаши жамоаси тармоқ ходимлари ка-
саба уюшмаси Избоскан тумани кенгаши раиси Ак-
барали Аҳмадалиевга онаси

лайлихон аҳмадалиеванинг
вафоти муносабати билан ҳамдардлик билдиради.

Транспорт, йўл ва капитал қурилиш, қурилиш 
индустрияси ходимлари касаба уюшмаси Респуб-
лика кенгаши ҳамда ҳудудий касаба уюшмаси кен-
гашлари жамоалари тармоқ касаба уюшмаси Бу-
хоро вилояти кенгаши раиси Дилбар Комиловага 
турмуш ўртоғи

нуриддин оЧиловнинг
вафоти муносабати билан ҳамдардлик билдиради.

Клептомания – руҳий бузи-
лиш, руҳий жароҳат оқибати. 
Бу «хасталик»ка «мубтало» 
бўлганларни кўпчилик ўғри-
лар билан адаштиради. Ле-
кин ундай эмас, чунки ўғрида 
моддий манфаат бўлади. 
Клептоманлар эса... Улар қим-
матга эга бўлмаган, керак-
сиз нарсаларни ўғирлашади 
ва уларни эҳтиёжлари учун 
ишлатишмайди. 

«БермаСанг, оламан!» 
Мазкур руҳий носоғломлик илк 

бор 1816 йили Францияда касал-
лик сифатида ўрганила бошлан-
ган. Шунда клептоманларда жино-
ятчилик ва ўз жонига қасд қилишга 
мойил лик кўп учраши аниқланган. 

ХХ асргача клептомания ақли 
норасолик билан боғлаб ўрганил-
ган. Унга бош миянинг органик за-
рарланиши, деб қаралган. Замона-
вий мутахассислар клептоманларни 
руҳшунос орқали даволаш мумкин-
лигини айтишмоқда. Чунки май-
да-чуйда, бўлар-бўлмас нарсаларни 
ўғирлайдиган одамларни айблаш 
ҳам пича ноқулай. Улар йиллар да-
вомида меҳр, эътибор ва ғамхўр-
ликка зор бўлишган. 

Улар «бермасанг, оламан» ақи-
дасини ўзларига сингдириб олгани 
боис атроф-муҳитга ўғри нигоҳ би-
лан қарашга ўрганиб қолган. Кўзга 
ташланган қимматсиз буюмлар, ма-
салан, ип, игна, майда тангачалар, 

ручка, скрепка, симлар, тутилган 
шахсий гигиена воситалари – улар 
учун ўлжа. Дорда қуритилаётган 
кийимлар, кийиниш хонасида қол-
дирилган пойабзаллар уларга чи-
ройли кўринса керак-да...

Ўғирлаган Буюм ташлаБ 
юБорилади

Клептоманларнинг кераксиз 
нарсаларни ўғирлаши – бу ас-
лида, ўзига эътибор сўраш сиг-
налидир. Улар эски, ҳеч кимга ке-

раги йўқ буюмда ўз аксини кўради 
ва ўзига тутилаётган ойнага тоқат 
қилолмай, уни йўқ қилиш истагида 
ўғирлайди. Энг қизиғи – унинг мақ-
сади буюмга эгалик бўлмагани учун 
ўғирлаган нарсани ташлаб юборади 
ёки кимгадир совға қилади, хуллас, 
ўзида сақламайди.

Ўғрилик – клептоманлар учун 
тинчлантирувчи доридек гап. Клеп-
томанлар орасида ўзига тўқ, бой 
одамлар борлиги ҳам шундан, улар-
нинг мақсади буюмга эгалик эмас, 
балки ўзини тинчлантиришдир.

Клептоманларнинг кўп қисмини 
аёллар ташкил этади. Чунки аёлларда 
меҳрга зорлик, эътиборсизликдан 
ўкиниш ҳисси анча юқори туради.

Бундай ажабтовур ўғриларни 
ташқаридан аниқлаш қийин, улар 
ҳамма каби кўринади, ўзларини ри-
соладагидек тутади. Улар ўғирликни 
ҳеч ким йўқ жойларда кўпроқ амалга 
оширади. Қизиғи, ўзларини ўғрилар 
қаторига қўшишмайди, қўлга тушиб 
қолишдан қаттиқ қўрқишади.

БоғЧадан ЎйинЧоқ
 КЎтариБ Келиш-Чи? 

Бу касаллик асосан ўрта ёшли-
ларда учрашига қарамасдан узоқ 
тарихи болаликка бориб тақалади. 
Болаликда меҳрга ташна бўлиб 
ўсганларнинг айримлари ўрта ёшда 
клептоманияга чалиниб қолади. Ёки 
аксинча, ҳаддан ортиқ эътиборда 

бўлган, ота-онасига та-
моман боғланиб қол-

ганлар ҳам ёши 
улғайгач,  клепто-
манга айланиб қо-

лиши мумкин.
К л е п т о м а -

ния болаларда 
ҳам кузатилади. 

Боғчадан ўйин-
чоқ олиб келиш – 
ўғирлик, болалар 
м а й д о н ч а с и д а г и 

 тошчаларни чўнтакка 
солиб олиш – клептомания, 
онасининг кармонига қўл 

суқиш – ўғирлик, бувисиники-
дан эски, уринган, кераксиз буюмни 
кўтариб келиш – клептомания. Ҳар 
икки ҳолатда ҳам болалар психо-
лог ёрдамида даволанилиши лозим. 
Буни қарангки, клептоман болалар 
асосан бой оилалардан чиқаркан. 
Бола эрталабдан кечгача ишлаб, 
пул топаётган ота-онасининг диққа-
тини жалб қилиш учун ўғирликка 
қўл уради.

Клептоман ўзини бошқара ол-
майди. У бу иши нотўғри ва ярашиқ-
сиз эканини билса ҳам ўзини ўғир-
ликдан тиёлмайди. Унга насиҳат қи-
либ, гап уқтириш ҳам мушкул. Энг 
яхшиси, унга кўпроқ меҳр бериб, 
эътибор кўрсатиш керак. Унга жи-
ноятчи эмас, жабрланувчи деб қа-
раш ва ёрдам бериш зарур. Бунда 
мутахассис маслаҳати ва муолажа-
сига таяниш энг тўғри қарордир.

Дурдона АЛИМОВА

меҳрибон 
«ўғрилар»

Руҳият манзаралари

Ҳикмат излаганга...

Ҳаёт ҳаммага бир хил эмас экан. Кимдир 
йиғлаб яшайди, кимдир тинмай ишлайди. 
Кимдир ОНА излайди, кимдир уни хўрлайди.

Бу дунёда кимлардир нонга ҳам 
зор, кимдир буни сезмайди. 
Кимларнингдир яшашга 
уйи йўқ, кимлардадир у за-
хира. Кўплар бу ҳаётга бе-
парво, чунки унинг қорни тўқ.

Мамаюнус ПАРДАЕВ

Мен англаган дунё

«Тошкент шаҳар уй-жойларга давлат ордерлари ва маълумотнома-
лар бериш маркази» давлат унитар корхонаси томонидан 2020 йил 7 ян-
варда Сергели тумани, Ўзар кўчаси, 25-уй, 49-хонадон учун Қадамов Си-
рожбек Қувондиқ ўғли номига берилган № 22-05/943 рақамли уй-жой 
шахсий мулк эканини тасдиқловчи давлат далолатномаси  йўқолгани са-
бабли бекор қилинади.

***
Тошкент шаҳар, Яшнобод туманидаги 166-сонли умумий ўрта таъ-

лим мактаби томонидан 2021 йилда Гафуров Жавлонбек Абдумалик 
ўғли номига берилган UM  № 1170415 (рўйхат рақами 84) рақамли ат-
тестат йўқолгани сабабли бекор қилинади.

***
Янгийўл шаҳар, «Фаровон» МФЙ «Янги Фаровон» кўчаси, 7-уй, 

41-хонадонда яшовчи Мажидов Хасан Ўринбоевич номига 1985 
йилда берилган «С» тоифали ҳайдовчилик гувоҳномаси йўқолгани са-
бабли бекор қилинади.

эълонлар


